
PLASTIK KARTOCHKALAR TO’LOV TIZIMINING MUHIM ELEMENTI
Bugun biz XXI asr – zamonaviy kommunikatsion texnologiyalar asrida yashayapmiz.Hozirda biror to’lovni amalga oshirish uchun naqd pullarni ko’tarib yurish shart emas. Plastik kartochka orqali deyarli barcha xaridlarni amalga oshirishimiz mumkin.

Bugun bank plastik kartochkalari naqd pul o’rnini egallagan holda, hayotimizga shiddat bilan kirib bormoqda. O’zbekistonda plastik kartochkalar bozori endigina rivojlanish bosqichiga chiqqan bo’lsa-da, hozirda respublikamizda har besh odamning birida plastik karochka mavjud (dunyoda plastik kartochkalardan bir milliarddan ziyod odamlar foydalanishyapti). Ushbu bozorga 1994-yil 16-mayda “Vazirlar Mahkamasi”sining  “Viza” debet va kredit kartochkalarni muomalaga chiqarishni jadallashtirish chora-tadbirlari to’g’risida” gi qarori  bilan asos solingan edi.

1995-yilda O’zbekistonda ilk marotaba milliy valyutada kredit va debit to’lov plastik kartochkalari muomalaga chiqarildi. 2004-yil 24-sentabrda 445-son bilan qabul qilingan O’zbekiston Respublikasi Vazirlar Mahkamasining “Plastik kartochkalar asosida hisob-kitob qilish tizimini yanada rivojlantirish chora-tadbirlari to’g’risida”gi qarori asosida Yagona umumrespublika protsessing markazi tashkil etildi. U savdo tashkiloti yoki xizmatlar sohasiga yoxud plastik kartochka egasiga qaysi bank orqali xizmat ko’rsatilayotganidan qat’iy nazar , bank operatsiyalarini barcha savdo shaxobchalariga yagona rejimda olib borish imkonini beradi. Yagona umumrespublika protsessing markazi so’m plastik kartochkalarni muomalaga chiqaruvchi 25 ta tijorat banki birlashtiradi.Markazda “UZKART” so’m plasti kartochkalari bo’yicha naqd pulsiz hisob-kitoblar bankalraro to’lov tizimini tashkil etilgan. 
Birinchi diagrammalarda respublikada chiqarilgan plastik kartochlar va terminallarning o’sib borishini ko’rishimiz mumkin: 2000-yildan to hozirgacha chiqarilgan plastic kartochkalar soni 346 martaga o’sgani; o’rnatilgan bonkomatlar soni xuddi shu davrda 18 martaga o’sganini ko’rishimiz mumkin. O’rnatilgan terminallar soni 2002-yildan 2015-yilgacha deyarli 1500 martaga ortgani so’nggi yillarda ushbu tarmoqning jadallik bilan rivojlaniyotganiga yaqqol misoldir.

Plastik kartochkalarni mamlakatimizda yanada ko’paytirishga davlatimizning roli  muhimdir. Bunga misol qilib, Prezidentimizning 2006-yil 3- avgustda qabul qilingan “Plastik kariochkalar asosida naqd pulsiz hisob-kitob tizimini yanada rivojlantirishga oid qo’shimcha chora-tadbirlar to’g’risida” gi qarori mamlakatimizda to’lovlar uchun hisob-kitoblarni plastik kartochkalar orqali amalga oshirish tizimini yanada rivojlantirishda muhim dasturilamal bo’lmoqda. Hatto dastlabki yillarda plastik kartochka tijorat banklariga tegishli bo’lsa, foydalangan mablag’ninig 14%i, davlat tasarrufidagi kartochka bo’lsa 9.5% miqdordagi mablag’ imtiyoz sifatida qaytarilishi fikrimizning yaqqol tasdig’idir. Mamlakatimizda esa faqatgina debit kartalardan foydalanilayotgani kamchilik tomonlarimizdan biridir. Bunga sabab qilib aholi uchun kredit kartalarining xizmatlari qimmatligidadir.

Ayni vaqtda bank –moliya xizmatlari ko'lamini zamonaviy axborot – kommunikatsiya texnologiyalarini qo’llagan holda kengaytirishga alohida e’tibor qaratilmoqda . Shu o’rinda ba’zi bir raqamlarga e’tibor qaratsak.

Naqd pulsiz hisob-kitoblarning zamonaviy shakli – bank plastik kartochkalari muomalasini kengaytirish va takomillashtirish borasida amalga oshirilgan ishlar natijasida 2014-yil holatiga ko’ra:

· Muomalaga chiqarilgan bank plastik kartochkalari soni 11 mln dona;

· Chakana savdo va pullik xizmat ko’rsatish obyektlariga o’rnatilgan to’lov terminallari soni qariyb 129.7 mingtani;

· O’rnatilgan infokiosk va bankomatlar soni 1733 tani tashkil etdi.

O’z navbatida o’tgan yilga qaraganda plastic kartochkalar orqali amalga oshirilgan to’lovlar hajmi 1.4 barobarga oshib , 16.3 trln so’mni tashkil qildi.

Shu bilan birga “O’zkart” banklararo chakana to’lov tizimi faoliyatini takomillashtirish va samarali tashkil etish maqsadida Markaziy Bank huzuridagi Axborotlashtirish bosh markazida “Banklararo universal netting axborot tizimi “ dasturiy majmuasi ishga tushirildi.

Shu munosabat bilan “O’zkart” tizimiga hisob-kitoblarni amalga oshirish bo’yicha bank vazifalari Tashqi iqtisodiy faoliyat Milliy bankining Banklararo hisob-kitob markazidan O’zbekiston Respublikasi Markaziy bankining Klirining (kliring xizmati – naqd pulsiz hisob-kitob tizimi) markaziga o’tkazildi.

Ushbu hujjatlar asosida amalga oshirilayotgan chora-tadbirlar natijasida muomaladagi plastik kartochkalar soni tobora ko’payib, barcha joylarda, jumladan , qishloqlarda plastik kartochka  orqali hisob-kitob qilish uchun zarur shart-sharoitlar yaratilmoqda. Aholining ushbu to’lov vositasiga bo’lgan qiziqishi , uning qulay va foydali ekanligiga ishonchi ortmoqda.

